
	క॥	
కులిశద్యుతి కైన ముక్తా । ఫలతరలవిభాతితోడఁ బ్రతి యనఁ దుహినా

చలతనయకు గౌరికిఁ దలఁ । కల వెలుఁగుచు శిశిరరుచిరదశనము లొప్పున్.

	క॥	
వదనాంబుజ మనువాణీ । సదనము మణిభిత్తియుగళసంకాశములై

మదనకరముకురయుగరుచి | ముదితకు మృదుతరకపోలములు సెలువొందున్.

	క॥	
మనసిజవారిధి గట్టిన । కనకాచలసేతు వనఁగఁ గమలాననకాం

చనకర్ణిక నానయ నా । ననమధ్యమునందు గౌరినాసిక యొప్పున్.

	క॥	
తెలిమొగమునందు లోలా । క్షులపొలపం బమరునాచకోరము లతులా

మలశశిబింబములోఁ బడి | వెలలక చెలరారుచుండు విధమున సతికిన్.

	క॥	
హారము లాశ్రితభాషా । సారము లా సకలవస్తుసంపూర్ణాలం

కారంములు శ్రీవర్ణా। కారంబులు చెవులు సుకవికావ్యము వోలోన్.

	క॥	
ఆముఖలక్ష్మికిఁ బెట్టెడు । చామర లన దృఙ్మరీచిజలనిధికి హరి

స్తోమ మనఁ బొలుచు నగజకుఁ । గాముధనుఃఖండభాతిఁ గరివంకబొమల్.

	క॥	
కొఱనెల సుధారసంబునఁ । గఱవోవగ నొరసి కడిగి కౌముదితోఁ గ్రొ

మ్మెఱుఁగుల విదల్చికొని పై । మెఱుఁ గిడున ట్లొప్పు నగజమృదునిటలరుచుల్.

	క॥	
అప్పొలఁతి కురుల శివు మన । సొప్పరి తనుఁ దగులఁబెట్టునురు లన నెరులై

కప్పారి కొదమెతుమ్మెద । లుప్పయనము సేసి నట్టి యొఱపున నొప్పున్.

	క॥	
చమరీతతియుఁ గలాప్తులు । నుమకేశతమాలతరలతోగ్రాటవిలో

రమియింపగఁ దగుననఁ దగి । సమమగుహరినవ్యనీలచలదలిసమమై.

	క॥	
స్మరకలహంబునఁ బతిదెస । గిరిసుత దిరుఁడైన నక్షకేళి మహేశున్

మరుఁడు దగిలించి గెలుపఁగఁ । గర మమరిన ....... గతినింపొప్పున్.

	వ॥	
అని యనేకప్రకారంబుల వర్ణింపం దగినవర్ణనల కమరి.

	సీ॥	
మధుసమాకలితమై మవ్వ మారినమారునవలత నా మేన నవక మెక్కె

దరుణి చేసోఁకినఁ దావి పొంపిరివోవుతమ్మి నాఁ దగుసుగంధంబు సుడిసె

మది శరత్సంగతి మత్తిల్లి క్రాలురాయంచ నా మదమందయాన మమరెఁ

		 ఈ పేజీలో చివరి మార్పు 21 డిసెంబరు 2020న 21:25కు జరిగింది.

